ЌОНУНИ ЉУМЊУРИИ ТОЉИКИСТОН

Дар бораи хазинадорї
(АМОЉТ  с. 2008, №6, м.454)
Ќонуни мазкур асосњои њуќуќї ва ташкилии соњаи хазинадориро муќаррар намуда, муносибатњоеро, ки њангоми фаъолияти  хазинадорї дар Љумњурии Тољикистон ба миён меоянд,   танзим менамояд.

Боби 1.

Муќаррароти умумї

Моддаи 1. Мафњумњои асосї

Дар Ќонуни мазкур мафњумњои асосии зерин истифода бурда мешаванд:

- хазинадорї - фаъолияти молиявии давлатї буда,  њамоњангсозии идоракунии захирањои иќтисодии умумидавлатї, ташкили назорати даромаду харољот, љамъоварї ва истифодабарии маблаѓњо, идоракунии иљрои буљети давлатї ва ќарзњои давлатї, барориши коѓазњои ќиматноки давлатиро амалї менамояд; 

- суратњисоби ягонаи хазинадорї – суратњисоб дар назди хазинадорї, ки дорои рамзи мушаххаси бонкї ва суратњисоби муросилотї мебошад;

- суратњисобњои ягонаи мањаллии хазинадорї – суратњисобњое, ки аз љониби маќомоти мањаллии хазинадорї барои хизматрасонии буљетњои мањаллї кушода мешаванд;

- суратњисоби ягонаи хазинадорї оид ба маблаѓњои махсуси буљети љумњуриявї – суратњисобе, ки дар назди хазинадорї  барои хизматрасонии маблаѓњои махсуси  муассисањои буљетии љумњуриявї кушода мешаванд;

- суратњисобњои транзитии хазинадорї оид ба даромадњо – суратњисобњое, ки аз љониби маќомоти мањаллии хазинадорї барои љамъоварї ва интиќоли њаррўзаи андозу даромадњои буљети љумњуриявї ба суратњисоби ягонаи хазинадорї дар Вилояти Мухтори Кўњистони Бадахшон, вилоятњо, шањри Душанбе, шањрњо ва ноњияњои Љумњурии Тољикистон кушода мешаванд;

- суратњисобњои транзитии хазинадорї оид ба харољот – суратњисобњое, ки аз љониби маќомоти  мањаллии хазинадорї барои ташкилотњое, ки аз буљети љумњуриявї маблаѓгузорї мешаванд,  дар Вилояти Мухтори Кўњистони Бадахшон, вилоятњо, шањри Душанбе, шањрњо ва ноњияњои Љумњурии Тољикистон  кушода мешаванд;

- суратњисоби ягонаи хазинадории мањаллї оид ба маблаѓњои махсуси буљетњои  мањаллї  –  суратњисобе, ки  аз  љониби  маќомоти   мањаллии хазинадорї барои хизматрасонии маблаѓњои махсуси  муассисањои буљетии мањаллї кушода мешаванд;

- суратњисобњои махсуси муассисањое, ки аз буљети љумњуриявї маблаѓгузорї мешаванд – суратњисобњое, ки аз љониби маќомоти  мањаллии хазинадорї барои хизматрасонии маблаѓњои махсуси ин муассисањо кушода мешаванд; 

- суратњисобњои транзитии маќсадноки буљети љумњуриявї – суратњисобњое, ки дар назди маќомоти мањаллии хазинадорї барои маблаѓгузории маблаѓњои маќсадноки буљети љумњуриявї дар муддати иљрои ин вазифањо кушода мешаванд;

- маблаѓњои махсуси муассисањои буљетї – маблаѓњое, ки муассисањои буљетї  ба ѓайр аз маблаѓњои аз буљет људогардида дар натиљаи иљрои кор ва хизматрасонињо ба даст меоранд.

Моддаи 2. Ќонунгузории Љумњурии Тољикистон дар бораи хазинадорї
Ќонунгузории Љумњурии Тољикистон дар бораи хазинадорї ба Конститутсияи (Сарќонуни) Љумњурии Тољикистон  асос ёфта, аз  Ќонуни мазкур, дигар санадњои меъёрии њуќуќии Љумњурии Тољикистон ва санадњои њуќуќии байналмилалие, ки Тољикистон онњоро эътироф намудааст, иборат мебошад.

Боби 2.

Маќомот, идоракунї ва низоми хазинадорї

Моддаи 3. Маќомоти хазинадорї

Маќомоти ваколатдори давлатї дар соњаи хазинадорї Вазорати молияи Љумњурии Тољикистон (минбаъд- маќомоти марказии хазинадорї) ва маќомоти мањаллии он дар Вилояти Мухтори Кўњистони Бадахшон, вилоятњо, шањри Душанбе, шањрњо ва ноњияњои Љумњурии Тољикистон (минбаъд- маќомоти мањаллии хазинадорї) буда, ташкили назорати даромаду харољот ва иљрои Буљети давлатии Љумњурии Тољикистонро таъмин менамояд.

Моддаи 4. Идоракунии хазинадорї 

Хазинадории марказиро директор, раёсатњо ва шўъбањои мањаллии хазинадориро  сардорони раёсатњо ва  шўъбањои мањаллии хазинадорї роњбарї мекунанд. Директори хазинадории марказї ва сардорони раёсатњо ва шўъбањои мањаллии хазинадориро Вазири  молияи Љумњурии Тољикистон ба вазифа таъин ва аз вазифа озод менамояд.

Ба вазифаи директори хазинадории марказї ва сардорони раёсатњо ва шўъбањои мањаллии хазинадорї мутахассисоне пешбарї карда мешаванд,  ки дорои тањсилоти олии иќтисодї бошанд ва дар соњаи молия на камтар аз се сол собиќаи корї дошта бошанд. 

Моддаи 5. Низоми хазинадорї

Маќомоти мањаллии хазинадории Вилояти Мухтори Кўњистони Бадахшон, вилоятњо, шањри Душанбе, шањрњо ва ноњияњо бевосита ба маќомоти марказии хазинадорї ва маќомоти  молияи Вилояти Мухтори Кўњистони Бадахшон, вилоятњо, шањри Душанбе, шањрњо ва ноњияњо  тобеъ ва њисоботдињанда мебошанд.

Тартиби коргузории маќомоти марказї ва мањаллии хазинадорї, маблаѓгузорї, ќабули њуљљатњо, харљномањо, намудњои њисоботи иљрои буљетњои љумњуриявї ва мањаллї тибќи дастурамали тасдиќнамудаи Вазорати молияи Љумњурии Тољикистон муайян карда мешавад.

Боби 3.

Њуќуќ ва ўњдадорињои маќомоти марказї ва мањаллии хазинадорї

Моддаи 6. Њуќуќњои маќомоти марказї ва мањаллии хазинадорї

Маќомоти марказї ва мањаллии хазинадорї њуќуќ доранд:

- њангоми зарурат оид ба интиќоли сариваќтии андозу даромадњо ба буљети давлатї тавассути суратњисоби дахлдори хазинадорї дар асоси маълумоти бонкї тањлилњо ба анљом расонанд;

- њуљљату маълумотеро, ки барои омўхтан ва иљозат додани маблаѓгузорї заруранд‚ аз муассисањои буљетї талаб намоянд ва баъди санљиш, сабт ва назорати хазинадорї онњоро ба муассисањои номбурда баргардонанд;

- аз корхонањо, муассисањо ва ташкилотњо, сарфи назар аз шакли моликияташон, ки маблаѓњои буљетиро истифода мебаранд, оид ба харљи маќсадноки чунин маблаѓњо  маълумот талаб намоянд;

- дастурамал, шаклњои бањисобгирї ва њисоботдињиро оид ба иљрои даромад ва харољоти Буљети давлатии Љумњурии Тољикистон, инчунин оид ба ќоидањои љамъоварии пурраи даромадњои давлатї (воридоти ѓайриандозии буљети љумњуриявї ва буљетњои мањаллї), муттањидгардонии њамаи маблаѓњои ѓайрибуљетї тањия намоянд;

- маблаѓњои фондњои маќсадноки давлатї ва махсуси муассисањои буљетиро назорат намоянд;

- дигар ваколатњоеро, ки Ќонуни мазкур ва дигар санадњои меъёрии њуќуќии Љумњурии Тољикистон пешбинї намудаанд, анљом дињанд.

Моддаи 7. Ўњдадорињои маќомоти марказї ва мањаллии хазинадорї

Маќомоти марказї ва мањаллии хазинадорї ўњдадоранд:

- назорати мунтазами иљрои буљети љумњуриявї, буљетњои мањаллї, идоракунии суратњисоби ягонаи хазинадорї, суратњисобњои ягонаи мањаллии хазинадорї ва дигар суратњисобњоеро, ки ба буљети давлатї дахл доранд, ба роњ монанд;

- таъмин ва назорати маблаѓгузории сариваќтии моддањои њимояшавандаи буљет ва ќабули дархостњоро аз љониби муассисањои буљетї  оид ба маблаѓгузории  моддањои харољотї ба роњ монанд;

- тањияи њисоботи даврї оид ба даромадњои буљети љумњуриявї ва мањаллї, тартиб додани санадњои муќоисавиро бо маќомоти андоз ва гумрук ташкил намоянд;

- њисоботи давриро оид ба иљрои Буљети давлатии Љумњурии Тољикистон тањия намуда,  њангоми ба охир расидани соли молиявї њисоботи заруриро ба Маљлиси намояндагони Маљлиси Олии Љумњурии Тољикистон, Њукумати Љумњурии Тољикистон ва Кумитаи давлатии омори Љумњурии Тољикистон пешнињод намоянд;

- оид ба иљрои ќисми даромад ва харољоти буљети љумњуриявї ва буљетњои мањаллї дар воситањои ахбори оммаи Љумњурии Тољикистон маълумот нашр намоянд;

- маблаѓгузории муассисањои буљетиро ба маќомоти дахлдори марказї ва мањаллии хазинадорї вобаста намоянд;

- њисоботи даврии хазинадориро оид ба маблаѓњои муассисањои буљетї сари ваќт ва пурра пешнињод намоянд;

- хизматрасонии ќарзњои дохилї ва берунии давлатиро таъмин намоянд;

-  компютеркунонии амалиёти хазинадориро ташкил намуда, онро бо системаи иттилоотї анљом дињанд;

- ба анљом додани амалиёти муњосибавї оид ба харољоти маблаѓњои буљетї, ки ба талаботи Ќонуни мазкур ва Ќонуни Љумњурии Тољикистон «Дар бораи Буљети давлатии  Љумњурии Тољикистон»  мухолиф мебошанд, роњ надињанд.

Боби 4.

Низоми хизматрасонии бонкї дар маќомоти марказї 

ва мањаллии хазинадорї ва муносибати байни онњо

Моддаи 8. Суратњисобњои хазинадорї 

Маќомоти марказї ва мањаллии хазинадорї дорои чунин суратњисобњо мебошанд:

- суратњисоби ягонаи хазинадорї;

- суратњисобњои ягонаи мањаллии хазинадорї;

- суратњисоби ягонаи хазинадорї оид ба маблаѓњои махсуси буљети љумњуриявї;

- суратњисоби транзитии хазинадорї оид ба даромадњо;

- суратњисоби транзитии хазинадорї оид ба харољот;

- суратњисоби ягонаи хазинадорї оид ба маблаѓњои махсуси буљетњои мањаллї;

- суратњисоби махсуси муассисањои аз буљети љумњуриявї маблаѓгузоришаванда;

- суратњисоби транзитии маќсадноки буљети љумњуриявї.

Дар њолати кам будани миќдори муассисањои буљетї маќомоти мањаллии хазинадорї маблаѓгузории маблаѓњои махсуси муассисањои аз буљетњои љумњуриявї ва мањаллї маблаѓгузоришавандаро аз суратњисоби ягонаи хазинадорї оид ба маблаѓњои махсуси буљетњои мањаллї амалї намуда, њисоботи онњоро алоњида тартиб медињанд.

Маќомоти марказии хазинадорї  дар назди худ ва дигар бонкњо суратњисоби бонкї (бо асъори миллї, хориљї) кушода, инчунин онро баста метавонад.

Моддаи 9. Депозитњои буљети давлатї

Маќомоти марказии хазинадорї ба депозитњои буљети љумњуриявї, ки дар Бонки миллии Тољикистон ва дигар бонкњои тиљоратии Љумњурии Тољикистон мављуданд, хизмат мерасонад. Њисобот оид ба гардиши маблаѓњои ин суратњисобњо аз љониби маќоми марказии хазинадорї тартиб дода мешавад.

Маќомоти мањаллии хазинадорї ба депозитњои буљетњои мањаллї, ки дар бонкњои ваколатдор мављуданд, хизматрасонї мекунанд. Њисобот оид ба гардиши маблаѓњои ин суратњисобњо аз љониби ин маќомот тартиб дода мешавад.

Моддаи 10. Механизми дохилии бонкии хазинадорї

Маќомоти марказии хазинадорї интиќоли электронии маблаѓњои буљети давлатиро таъмин намуда,  рўйхати њаррўзаи суратњисобњо ва њуљљатњои электрониро бо ќайди амалиёти анљомдодаи маблаѓњои суратњисобњо тањия менамояд. 

Бо маќсади танзими муносибатњои байни маќомоти марказии хазинадорї, маќомоти мањаллии хазинадорї ва муассисањои буљетї оид ба ташкил ва истифодаи имзои электронии раќамї, барои ташаккул ва  интиќоли њуљљатњо дар шакли электронї бо ёрии шабакаи автоматикии иттилоотии телекоммуникатсионии инъикосёфта ва  воситањои барномавии  техникї тибќи санадњои меъёрии њуќуќии Љумњурии Тољикистон Вазорати молияи Љумњурии Тољикистон  Маркази  ваколатдори корпоративиро таъсис медињад.  

Моддаи 11. Механизмњои берунаи бонкии хазинадорї

Бонкњои Љумњурии Тољикистон, новобаста аз шакли моликияташон, њуќуќ надоранд бе иљозати дахлдори маќомоти марказї ва мањаллии хазинадорї  барои ягон муассисаи буљетї суратњисоби бонкї (бо асъори миллї ва хориљї) кушоянд.

Тамоми даромадњои буљети давлатї ба суратњисобњои  хазинадорї ворид карда шуда, аз њамин суратњисобњо харљ карда мешаванд.

Бонкњои ваколатдор вазифадоранд мувофиќи Ќонуни Љумњурии Тољикистон «Дар бораи Буљети давлатии Љумњурии Тољикистон» барои соли молиявї таќсими андозњои танзимшавандаро байни буљетњои љумњуриявї ва мањаллї (вилоятї, шањрї ва ноњиявї) аз рўи меъёрњои тасдиќгардида амалї намоянд.

Маблаѓгузории муассисањои буљетї аз суратњисоби ягонаи хазинадории буљети давлатї ба воситаи алоќаи электронї сурат мегирад.

Маблаѓгузории муассисањои аз буљети љумњуриявї маблаѓгузоришаванда, ки дар мањалњо љойгиранд, аз суратњисоби ягонаи хазинадорї  ба воситаи равона намудани маблаѓњо ба суратњисоби транзитии хазинадорї оид ба харољот амалї карда мешаванд.

Бонкњое, ки ба суратњисобњои ягонаи мањаллии хазинадорї хизмат мерасонанд, дар санаи сеюми њар моњ ба маќомоти мањаллии хазинадорї нусхаи рўйхати якмоњаи рўз ба рўзи моњи гузаштаро дар бораи даромад ва харољот аз рўи ин суратњисобњо пешнињод менамоянд.

Маќомоти мањаллии хазинадорї барои љамъоварии даромадњо ва амалї намудани харољоти буљети љумњуриявї дар бонке, ки дар он суратњисоби ягонаи мањаллии хазинадорї вуљуд дорад, суратњисоби транзитии хазинадорї мекушоянд.

Бонкњои ваколатдор даромадњои њаррўзаи буљети љумњуриявиро, ки ба суратњисобњои транзитии хазинадорї ворид мешаванд, ба суратњисоби ягонаи хазинадорї мегузаронанд. Баќияи њаррўзаи суратњисобњои транзитии хазинадорї дар Вилояти Мухтори Кўњистони Бадахшон, вилоятњо, шањри Душанбе, шањрњо ва ноњияњо бояд сифр (нул) бошад. Дар супоришномањои пардохтие, ки даромадњои њаррўзаи буљетї ба суратњисоби ягонаи хазинадорї равона карда мешаванд, бонк гурўњбандии ин маблаѓњо ва њаљми онњоро аз рўи андозњо ва даромадњо бояд нишон дињад.

Бонкњо бе иљозати маќомоти марказї ва мањаллии хазинадорї  њуќуќи аз суратњисобњои хазинадорї баровардани маблаѓњои пулї ва анљом додани дигар амалиётро надоранд.

Бе воридшавии маблаѓњо ба суратњисоби ягонаи хазинадорї оид ба маблаѓњои махсуси буљети давлатї  харољот аз ин суратњисоб манъ аст.

Моддаи 12. Муносибатњо байни маќомоти марказї ва мањаллии  хазинадорї 

Муносибатњо байни маќомоти марказї ва мањаллии хазинадорї  ба муносибатњои байнибуљетї асос ёфта, аз таќсим намудани даромадњои танзимшаванда мувофиќи меъёрњои муќарраргардида байни сатњњои буљет ва интиќоли трансфертњое, ки дар байни сатњњои гуногуни идоракунии давлатї хусусияти умумї доранд (мусоидати молиявї (субвенсия), маблаѓњои њисоббаробаркунї байни буљетњо ва ќарзњои буљетї (ссуда), иборат мебошад.

Маќомоти марказии хазинадорї дар њолати аз тарафи маќомоти мањаллии он барнагардонидани ќарзњои буљетї (ссуда) ё маблаѓњои њисоббаробаркунињои байнибуљетї аз њисоби маблаѓњои барои буљети дахлдор пешбинишуда бо роњи анљом додани амалиёти дохилї маблаѓи мазкурро боздошт менамояд.

Дар њолати пайдо шудани ќарздории моддањои њимояшавандаи буљет дар  маќомоти мањаллии хазинадорї маќомоти марказии хазинадорї ба ин маќомот ва бонки хизматрасони онњо барои боздоштани харољот ба ѓайр аз моддањои зикршуда супориш медињад.

Андозу даромадњое, ки сањван ба буљет  дохил мешаванд, дар асоси пешнињоди њуљљатњои асоснок баргардонида мешаванд. 

Маќомоти мањаллии хазинадорї вазифадоранд, ки андозу даромадњои буљети љумњуриявиро, ки сањван ба буљети мањаллї дохил шудаанд, дар муддати 10 рўзи корї ба суратњисоби  ягонаи хазинадории буљети љумњуриявї интиќол дињанд.

Маќомоти мањаллии хазинадорї њуќуќ надоранд, ки аз суратњисобњои транзитии буљети љумњуриявї маблаѓњои дохилшударо барои буљети мањаллї ё дигар чорабинињо истифода намоянд.

Боби 5.

муносибати маќомоти марказї ва мањаллии хазинадорї  бо муассисањои буљетї, ќарор  ва вараќањои иљрои судї

Моддаи 13. Масъулияти  муассисањои буљетї

Муассисањои буљетї дар асоси маблаѓњои аз буљет људокардашуда харљномаи худро тартиб дода, баъди тасдиќ ба маќомоти марказї ва ё мањаллии хазинадорї  барои маблаѓгузорї пешнињод менамоянд. 

Муассисањои буљетї дархостро оид ба маблаѓгузории моддањои харљнома ба маќомоти марказї ва ё мањаллии хазинадорї  месупоранд.

Муассисањои буљетї дар фаъолияти молиявиашон тањти назорати маќомоти марказї ва ё мањаллии хазинадорї  мебошанд.

Муассисањои буљетї вазифадоранд, ки  талаботи маќомоти марказї ва ё мањаллии хазинадориро оид ба санљиши њуљљатњо ва пешнињод намудани маълумот ва њуљљатњои иловагї, ки барои иљозат додани маблаѓгузорї заруранд, иљро намоянд. Баъди санљиши дурустии супоришномањои пардохтї ва њуљљатњо нусхаи якум ва дуюми супоришномаи пардохтї дар маќомоти марказї ва мањаллии хазинадорї  нигоњ дошта шуда, нусхаи сеюми супоришномаи пардохтї ва дигар њуљљатњо баъди баќайдгирии хазинадорї ба муассисањои буљетї баргардонида мешаванд. Роњбарону сармуњосибони муассисањои буљетї барои ба маќомоти марказї ва ё мањаллии хазинадорї пешнињод намудани њуљљатњо, маълумот ва њисоботи нодуруст љавобгар мебошанд. 

Баъди маблаѓгузории музди мењнат ва дигар моддањои њимояшавандаи муассисаи буљетї барои ѓайримаќсаднок истифода бурдани маблаѓњои боќимондаи наќдї дар муассисаи буљетї роњбарони аввал,  сармуњосибон ва дигар шахсони масъули ин муассиса љавобгар мебошанд. Барои истифодаи ѓайримаќсадноки маблаѓњои буљетї харљномаи ин муассисањо тавассути хазинадорї кам карда мешавад. Дар њолати иваз шудани роњбарони аввали муассисаи буљетї ва сармуњосиби он роњбарияти муассисаи буљетї вазифадор аст, ки дар ин хусус сари ваќт  маќомоти марказї ва ё мањаллии хазинадориро хабардор намояд. 

Муассисањои буљетї вазифадоранд, ки воридоти даромадњоро ба суратњисоби ягонаи хазинадорї оид ба маблаѓњои махсуси буљети давлатї таъмин намоянд.

Моддаи 14. Муносибати  маќомоти марказї ва мањаллии хазинадорї бо ќарорњои судї ва вараќањои иљрои судї

Иљрои ќарор ва санадњои судї нисбати корхона, ташкилот ва муассисањои буљетї тибќи вараќаи иљро ва дар асоси ќонунгузории Љумњурии Тољикистон ба амал бароварда мешавад.

Суд барои иљрои ќарор ва санадњои судї вараќаи иљроро ба корхона, ташкилот ва муассисаи буљетї мефиристад.

Муассисаи буљетї дар асоси вараќаи иљро супоришномаи пардохтиро ба маќомоти марказї ва ё мањаллии хазинадорї  барои иљро пешнињод менамояд. Дар њолати мављуд будани маблаѓ дар харљномаи ин муассиса маќомоти марказї ва ё мањаллии хазинадорї  маблаѓи умумии дар вараќаи иљро зикршударо мегузаронад.

Дар њолати дар харљномаи муассисаи буљетї набудани маблаѓ тартиби гузаронидани маблаѓ мувофиќи ќонунгузории Љумњурии Тољикистон амалї карда мешавад.

Дар њолати пешнињоди вараќаи иљро  ба бонке, ки барои маќомоти марказї ва ё мањаллии хазинадорї хизмат мерасонад, бонки мазкур њуќуќи аз њисоб баровардани маблаѓњои пулиро аз суратњисобњои хазинадорї надорад.

Боби 6.

баЊисобгирї, Њисобот ва тартиби кор дар хазинадорї

Моддаи 15. Ќоидањои бањисобгирии муњосибавии хазинадорї ва њисобот оид ба иљрои буљети давлатї
Маълумоти хазинадорї дар шакли вараќаи бонкї ё тасдиќгардидаи маќомоти марказї ва ё мањаллии хазинадорї оид ба гардиши маблаѓњо, ки ба муассисањои буљетї дода мешавад, њамчун маълумоти ягона ва њаќиќї шуморида шуда, дар асоси он муассисањои буљетї њисоботи зарурї ва тавозун тањия менамоянд. Маќомоти мањаллии хазинадорї вазифадоранд, ки мувофиќи шаклњои њисоботии муќаррарнамудаи Вазорати молияи Љумњурии Тољикистон дар бораи иљрои буљетњои мањаллї ба маќомоти марказии хазинадорї њисоботи даврї (моњона, семоња, нимсола, нўњмоња ва солона) супоранд. Муассисањои буљетї ба маќомоти марказї ва ё мањаллии хазинадорї  њисоботи  даврї месупоранд. Дар њолати сари ваќт  насупоридани њисобот маќомоти  марказии хазинадорї њуќуќ дорад роњбарияти маќомоти молия ё  муассисаи буљетиро хабардор намуда, то супоридани њисобот маблаѓгузориро боздорад. Маќомоти марказї ва ё мањаллии хазинадорї љамъоварии маљмўи даромадњои давлатї, инчунин њамаи намудњои харољоти давлатиро, ки муассисањои буљетї иљро менамоянд, ташкил мекунанд ва ба њисоб мегиранд. Ќоидањои бањисобгирии муњосибавиро, ки ба иљрои буљети давлатї тааллуќ доранд, маќомоти марказии хазинадорї дар асоси санадњои меъёрии њуќуќии Љумњурии Тољикистон  муайян  менамоянд. Иљрои буљети давлатї дар асоси усули ягонагии хазина   љараён мегирад. 

Маълумот дар бораи иљрои Буљети давлатии Љумњурии Тољикистон аз рўи даромад ва харољот, ки дар њисоботи молиявї зикр  ёфтааст, њамчун маълумоти ягона, њаќиќї ва нињої   шуморида мешавад.

Бо анљом ёфтани соли молиявї маќомоти марказии хазинадорї дар бораи иљрои Буљети давлатии Љумњурии Тољикистон  њисоботи солонаро тартиб медињад.

Моддаи 16. Тартиби кории маќомоти марказї ва мањаллии хазинадорї бо маќомоти иљроияи њокимияти давлатї

Маќомоти давлатї, ки дорои ташкилотњои тобеи худ буда, манбаи маблаѓгузории онњо буљети давлатї мебошад, вазифадоранд сари ваќт дар мўњлатњои муќаррарнамудаи Вазорати молияи Љумњурии Тољикистон њуљљатњои асосноккардашударо барои маблаѓгузорї ба маќомоти марказї ва ё мањаллии хазинадорї пешнињод намоянд. 
Маблаѓгузории ташкилотњои тобеи вазорату идорањо, ки дар шањру ноњияњои љумњурї љойгиранд, дар асоси маблаѓгузории моњона ва ё семоња сурат мегирад. 
Аз як модда ба моддаи дигари харљнома гузаронидани маблаѓњои муассисањое, ки аз буљети љумњуриявї маблаѓгузорї мешаванд, дар асоси дархости ташкилоти болоии онњо танњо бо иљозати Вазорати молияи Љумњурии Тољикистон  сурат мегирад. 

Боби 7.

Тартиби тафтиши фаъолият ва махфї будани иттилоот 

дар  маќомоти марказї ва мањаллии хазинадорї

Моддаи 17. Тартиби тафтиши фаъолияти маќомоти марказї ва мањаллии хазинадорї 

Тафтиши фаъолияти маќомоти марказї ва мањаллии хазинадорї тибќи тартиби муќаррарнамудаи ќонунгузории Љумњурии Тољикистон  анљом дода  мешавад. 

Моддаи 18. Махфї будани иттилоот

Тамоми санадњои пардохтии хазинадорї, аз љумла дафтарњои ќайд (дафтарњои бањисобгирии даромаду харољот ва системањои иттилоотї) ва њуљљатгузории хазинадорї махфї мебошанд. Њуљљатњои номбурда тибќи тартиби муќаррарнамудаи санадњои меъёрии њуќуќї гирифта мешаванд. Маълумот оид ба иљрои буљети давлатї тибќи тартиби муќаррарнамудаи ќонунгузории Љумњурии Тољикистон пешнињод карда мешавад.

БОБИ 8

КОЃАЗЊОИ ЌИМАТНОКИ ХАЗИНАДОРЇ, ТАРТИБИ БАРОРИШ 
ВА ХАРИДУ ФУРЎШИ ОНЊО
Моддаи 19. Тартиби барориш ва хариду фурўши коѓазњои ќиматнок
Маќомоти марказии хазинадорї  дорои векселњои хазинадорї мебошанд, ки барориши онњоро Вазорати молияи Љумњурии Тољикистон мутобиќи Ќонуни Љумњурии Тољикистон «Дар бораи Буљети давлатии Љумњурии Тољикистон» барои соли молиявї амалї менамояд.

Вазорати молияи Љумњурии Тољикистон барои хариду фурўши векселњои хазинадорї бонки ваколатдорро муайян намуда, оид ба хариду фурўши векселњои хазинадорї бо бонки мазкур шартнома мебандад.

Векселњои хазинадорї ба мўњлатњои гуногун бароварда мешаванд. 

Харољот ва даромади векселњои хазинадорї аз суратњисоби ягонаи хазинадорї амалї карда мешаванд. 

Боби 9.

Муќаррароти хотимавї

Моддаи 20. Мўњри хазинадорї 

Маќомоти марказии хазинадорї дорои мўњр мебошад, ки дар он Нишони давлатии Љумњурии Тољикистон бо навиштаљоти «Хазинадории марказии Вазорати молияи Љумњурии Тољикистон» тасвир  шудааст.

Мўњри маќомоти марказии хазинадорї дар супоришномањои пардохтї ва дигар њуљљатњои хазинадорї гузошта мешавад.

Моддаи 21. Љавобгарї барои вайрон кардани Ќонуни мазкур 

Барои вайрон кардани Ќонуни мазкур шахсони воќеї ва њуќуќї тибќи ќонунгузории Љумњурии Тољикистон ба љавобгарї кашида мешаванд. 

Моддаи 22. Дар бораи аз эътибор соќит донистани Ќонуни Љумњурии Тољикистон «Дар бораи хазинадорї» 

Ќонуни Љумњурии Тољикистон  аз 12 майи соли 2001 «Дар бораи хазинадорї» (Ахбори Маљлиси Олии Љумњурии Тољикистон, соли 2001, № 4, моддаи 188) аз эътибор соќит дониста шавад.

Моддаи 23. Тартиби мавриди амал ќарор додани Ќонуни мазкур

Ќонуни мазкур пас аз интишори расмї мавриди амал  ќарор дода шавад.

